
ABSTRACT

Isinasalaysay ng artikulong ito ang mga
establisimiyentong pang-aliw partikular ang red
light district, bar, night club, at kabaret sa Maynila
na matatagpuan sa mga distrito ng Ermita, Malate,
Sta. Ana, at Carriedo mula 1942 hanggang 1945.
Gumamit ang may-akda ng historikal na pananaw at
metodolohiya upang suriin kung paano naapektuhan
ang mga nabanggit na establisimiyento nang pumasok
ang mga Hapon tulad ng mga batas at panukala,
pagtatalaga ng oras ng curfew, at pagkakaroon ng mga
air raid drill at practice blackout. Pinag-aralan din

kung paano naapektuhan ng mga ito ang buhay ng
mga tao tulad ng pagbibigay kabuhayan at libangan,
abalang idinulot nito sa mga residente, at mga abuso
at karahasan na nangyari sa mga nagtatrabaho rito.

KEYWORDS

Panahon ng Hapon, 1942-1945, Red Light District,
Ermita, Malate, kabaret, night club

PANIMULA

Marami nang pag-aaral ang naisagawa sa politikal
na aspekto ng panahon ng Hapon. May mga naisagawa
rin patungkol sa kultural na buhay ng Pilipinas kung saan
inilarawan atsinuri ang mga sining sa nabanggit na panahon.
May iilan na ring nasulat patungkol sa pang-araw-araw na
pamumuhay ng mga ordinaryong tao sa gitna ng digmaang
nagaganap kung saan nababanggit ang kanilang libangan.
Gayumpaman, laging nakatuon ito sa mga kilalang uri ng
paglilibang tulad ng sinehan, teatro, at konsiyerto. Bukod
dito, nababanggit din ang paglaro ng isport, board game,
tago-taguan, patintero, holen, at pagbabasa ng iba’t ibang
libro bilang pampalipas-oras ng mga ordinaryong tao sa
nabanggit na panahon.’

Ang mga establisimiyentong pang-aliw tulad ng
brothel, night club, bar, at kabaret ay hindi masyadong
napag-aaralan. Karagdagan pa, natatakpan din ito ng mga
masalimuot na pangyayari sa Maynila noong Ikalawang

Digmaang Pandaigdig. Gayon din, mas laging napag-

uusapan ang mga kilalang libangan tulad ng mga nasabi
sa unang talata. Maaari ding dahilan ang kaugnayan
nito sa prostitusyon na isa sa mga nakalilimutang isyu sa
kasaysayan.

Nilalayon ng artikulong ito na isalaysay at suriin ang
mga establisimiyentong pang-aliw partikular ang red light
district, night club, bar, at kabaret sa Maynila na nasa mga
distrito ng Ermita, Malate, Sta. Ana, at Carriedo mula
1942 hanggang 1945. Upang makamit ito, sasagutin nito
ang mga sumusunod na katanungan:

1. Paano naapektuhan ang Red Light District at night
clubs sa Ermita at Malate nang pumasok ang mga
Hapon sa Maynila?

2. Paano nakatulong o nakasama ang Red Light District
at night clubs sa buhay ng mga tao sa Maynila noong
panahon ng Hapon?

LAGAY NG MAYNILA NOONG
PANAHON NG HAPON

Mayroong labing-isang distrito ang Maynila noong
panahon ng Espanyol. Ito ang Intramuros, Binondo, Sta.
Cruz, San Jose, Quiapo, San Miguel, Sampaloc, Tondo,
San Fernando Dilao, Ermita, at Malate.> Noong mga
1830, binuksan ang Pilipinas sa kalakarang pandaigdig na
nagresulta sa pag-unlad ng iba’t ibang lungsod tulad ng
Maynila, Iloilo, at Cebu na naging sentro ng kalakaran.
Nang masakop ng Amerika ang bansa matapos ang
Digmaang DPilipino-Amerikano, nagkaroon ng mga



42 Journal of Philippine Local History and Heritage Vol. 7 No. 2 August 2021

pagbabago sa Maynila. Isa na rito ang pagdagdag ng Santa
Ana at Pandacan bilang isang bagong distrito.” Nagpatupad
din sila ng mga polisiya at programa upang maisaayos
ang kalagayan ng lungsod at maging moderno ang mga
impraestraktura, kalusugan at kalinisan, at edukasyon.* Sa
unang dekada sa ilalim ng bagong mananakop, maraming
prominenteng residente ang lumipat sa Ermita, Malate, at
Pasay.’

Nang masakop ng mga Hapon ang Pilipinas noong
1942, nagpatupad sila ng mga batas upang baguhin ang
Maynila. Isa na rito ang paghati sa 12 distrito dahil sa
pagtaas ng populasyon at para makasunod ang bansa sa
sistema ng pangangasiwa ng lungsod sa Japan. Ang mga
bagong distrito ay inagurahan noong ika-31 ng Oktubre
1942.

TALAAN 1. MGA DISTRITO NG MAYNILA NOONG PANAHON NG HAPON
DISTRITO DETALYE DISTRITO DETALYE

Bagumbayan Port Area San Juan Dating San Juan
Intramuros Del Monte

Ermita
Malate

Bagundiwa Paco Caloocan
Pandacan
Santa Ana

Bagumpanahon | Sampaloc Mandaluyong
Santa Cruz
Quiapo

San Miguel

TALAAN 1. MGA DISTRITO NG MAYNILA NOONG PANAHON NG HAPON

DISTRITO DETALYE DISTRITO DETALYE
Bagumbuhay Tondo Makati Dating San
Binondo Pedro Makati

San Nicolas

Balintawak Dating San Pasay
Francisco del
Monte, Galas,
at La Loma

Diliman Dating Diliman Paranaque
Proper, Cubao,
at University
Districts

Hango sa: “Metropolitan Area of Manila Divided into 12 Districts,”
The Tribune, 28 Oktubre 1942.

Inilarawan ng talaan kung paano hinati ng
administrasyon ang Maynila noong panahon ng Hapon.
Makikita na ang Caloocan, Mandaluyong, Pasay, at
Parafnaque ay idinagdag na distrito samantalang pinagsama
ang Port Area, Intramuros, Ermita, at Malate sa distrito na
may pangalan na “Bagumbayan,” ang Paco, Pandacan, at
Santa Ana sa “Bagundiwa,” Sampaloc, Santa Cruz, Quiapo,
at San Miguel sa “Bagumpanahon,” Tondo, Binondo, at
San Nicholas sa “Bagumbuhay.” Ang Balintawak naman ay
ipinangalan sa dating San Francisco del Monte, Galas, at
La Loma, at samantalang ang Diliman na dating Diliman
Proper, Cubao, at University Districts.

MGA PATAKARAN NG KOLONYAL NA
ADMINISTRASYON NG HAPON SA MGA
ESTABLISIMIYENTONG PANG-ALIW SA MAYNILA

Bagaman hindi alinsunod sa mga turo ng Katolisismo,
nagkaroon pa rin ng prostitusyon sa Maynila noong
Panahon ng Espanyol. Ayon kay Ma. Luisa Camagay,
naging problema ito sa lungsod noong ika-19 na siglo
nang simulang lumaganap ang mga sakit na nakukuha
sa pagtatalik tulad ng syphilis. Naging resulta nito ang
pagtatalaga ng mga parusa laban sa prostitusyon upang
maiwasan ang pagkalat ng mga sakit. Isa sa ipinatupad
ang pang-aresto sa mga babaeng nagbebenta ng katawan at
pagpapadala sa kanila sa mga probinsyang may kakaunting
populasyon.® Nagbigay rin ng atensyon ang mga Espanyol
sa rehabilitasyon ng mga nabanggit na babae.” Naging
legal na lamang ang prostitusyon sa huling dekada ng
pamumuno ng mga Espanyol sa Pilipinas kung saan
nagpatupad ng batas upang mabigyan ng lisensya ang mga
babaeng bayaran.®

Ang pagkakaroon ng kaparusahan sa prostitusyon
sa nabanggit na panahon ay maaaring nagpapahiwatig na
dumarami ang mga establisimiyento na nag-aalok ng mga
serbisyong may kinalaman sa prostitusyon tulad ng brothel.

Nagkaroon ng malaking pagbabago ang Maynila
matapos ang Digmaang Pilipino-Amerikano. Ang
ginawang transpormasyon ay nagresulta sa pagkakaroon ng
mga bagong libangan na nakabatay sa mga kagustuhan ng
mananakop. Maraming plano ang ginawa para maisaayos
ng kalagayan ng lungsod na naayon sa kolonyal na layunin

ng mga Amerikano.” Nagbunga ng pagdami ng mga
establisimiyentong pang-aliw tulad ng mga saloon, kabaret,
at bar ang pagdagsa ng mga militar na tropang galing
sa Estados Unidos."” Isa sa naging resulta ay tila naging
tagpuan ng mga lasing na Amerikanong sundalo ang mga
lansangan ng Maynila partikular ang Escolta.!" Pagkatapos
ng ilang taon, nagkaroon ng migrasyon ng mga Hapon sa
bansa, dahil sa kanilang murang paggawa na kailangan para
sa pagpapatayo ng mga kalsada, tulay, at kampo militar.
Gayumpaman, nagtayo rin sila ng mga brothel na naging
pinakamasaganang hanapbuhay nila sa Maynila.’” Sa
katunayan, sa tatlumpu’t limang brothel na pinapatakbo ng
Hapon, tatlumpu’t dalawa ang nasa Sampaloc, Maynila."
Naging bunga nito ang pagkilala ni William Howard Taft,
ang gobernador-heneral, sa kahalagahan ng mga nasabing
establisimiyentong bilang “isang pangangailangan” para sa
mga Amerikanong sundalo kaya noong 1901, ipinatupad
ang pagtatayo ng isang red light district upang makontrol
ang pagkalat ng mga sakit na nakukuha sa pakikipagtalik.'

Ito ay magpapatuloy hanggang sa pagpasok ng mga
Hapon sa lungsod ngunit maraming pagbabago upang
maiangkop ang mga establisimiyento sa kagustuhan ng isa
pang bagong mananakop.

ANG EPEKTO NG PAGPASOK NG MGA
HAPON SA MGA RED LIGHT DISTRICT, BAR,
AT NIGHT CLUB SA MAYNILA

Noong Disyembre ng 1941, ang Maynila ay idineklara
bilang “Open City” upang maiwasan ang matinding pinsala
at payapang makapasok ang mga Hapon sa lungsod. Dahil

dito, hindi nasira ang mga gusaliat tahanan. Nang dumating
ang mga Hapon sa Maynila at tuluyang nilang nasakop ang
Pilipinas matapos ang pagbagsak ng Bataan at Corregidor,
hinikayat ng bagong gobyerno ang pagbubukas ng mga
negosyo at establisimiyento upang mabalik sa normal na
situwasyon at kaayusan ang lungsod. Subalit, nagkaroon
ng mga pagbabago dahil may mga batas, panukala, at iba
pang mga pangyayari sa Maynila.

Ang Kautusang Tagapagpaganap Blg. 95 ay patungkol
sa pagmamahala ng mga sugalan at mga lugar pang-
aliwan. Ang ikalimang kabanata nito ay tutok mismo sa
pagtitiyak sa mga aktibidad sa mga bar, night club, kabaret,
dancing school, at dance hall."” Karagdagan pa, binigyan ng
kahulugan ang mga nasabing etablisimiyento sa panukalang
ito kung saan ang “bar” ay isang lugar o establisimiyento
na ang pangunahing negosyo ay magbenta sa publiko o
miyembro ng c/ub o tao na nagpapatakbo ng bar, ng mga
alak at inuming nakalalasing na gagamitin o iinumin
lamang sa loob ng lugar. Karagdagan pa, kinokonsidera
din na bar ang mga tindahan, lugar, at establisimiyentong
kung saan ang nabanggit na inumin basta sumusunod ito
sa limitasyon sa oras ng operasyon.'® Tinatawag naman na
“night club,” “cabaret,” “dancing school,” o “dance hall”
ang mga bar na nagpapahintulot ng musika at pagsasayaw.
Ngunit binigyan pa rin ito ng magkakaibang kahulugan.

Ang “night club” ay mga lugar o establisimiyento
na nagbebenta ng pagkain o inumin kung saan maaring
sumayaw ang mga kostumer samantalang ang “cabaret,”
<« » <« . »
dance hall,” o “dancing school” naman ay mga lugar o
establisimiyento kung saan puwedeng sumayaw ang

publiko at kung saan mayroong mga nagtatrabaho bilang
hostess at mananayaw. Ang mga trabaho sa nabanggit na
establisimiyento rin ay binigyang depinisyon sa panukala.

Ang “professional hostess” ay kababaihan na
nagbibigay-aliw sa mga kostumer sa kanilang lamesa o
nakikipagsayaw, at ang mga babaeng sumasayaw naman
ay tinatawag na “professional dancer” kung saan sila ay
direktang binabayaran ng opereytor o ng taong kanyang
sinasayawan. Ang nagmamay-ari, manager, administrator,
o kahit na sinong namamahala sa mga nabanggit na

establisimiyento ay kinokonsiderang “operator.”!’

Sa ilalim din ng nasabing panukala, ang mga
establisimiyento ay kailangang iluminado at may maayos
na bentilasyon kung saan ay palagi dapat bukas ang mga
bintana at walang madilim na sulok. Wala rin dapat
pribadong kuwarto o hiwalay na kompartimiento maliban
sa mga palikuran, bihisan, at kusina. Dapat ay mayroon
din itong mga bakod tuwing gabi at walang direkta o di
derektang komunikasyon sa kapitbahayan. Binanggit din
na dapat ang mga babaeng magtatrabaho rito ay may
labing-walong taong gulang pataas at may nakuha ng
sertipiko mula sa Provincial o City Health Officer na siya
ay walang nakahahawang sakit.'® Pinapayagan din ang mga
babaeng may labing-anim hanggang labing-pitong taong
gulang na magtrabaho rito basta mayroong permiso ng
kanilang magulang.

Nagkaroon din ng planong pagpapatayo ng “Red Light
District” sa iba’t ibang parte ng Maynila na ikinonsulta sa
alkalde na si Jorge B. Vargas. Gumawa rin ng komite na



48 Journal of Philippine Local History and Heritage Vol. 7 No. 2 August 2021

binubuo nina Antonio C. Torres, ang hepe ng pulisya, at Dr.
Mariano C. Icasiano, opisyal para sa kalusugan ng Maynila
upang mapag-aralan nang husto ang plano.” Nagkaroon
din ng isang anunsiyo na nagsasabi na dalawang regular na
“Red Light Zones” ang magbubukas sa Maynila ayon kay
Dr. Icasiano. Ang mga sonang ito ay pinaplanong ipuwesto
sa Taft Avenue Extension at P. Gomez sa Quiapo.” Sa
pagsusuri, makikita ang pagdedesisyon na magkaroon
ng bagong bahay-aliwan ay para sa “pangangailangan”
ng militar. Ito ay maaaring ihalintulad sa panukala na
ginawa ng mga Amerikano sa kanilang mga unang taon
ng pananakop sa Pilipinas. Sa artikulo ni Motoe Terami-
Wada, may isang kasulatan para kay Gobernador-Heneral
Taft noong 1902 na nagsisiwalat na mayroong bahay ng
prostitusyon sa bawat poste ng militar lalo na sa Maynila.
Pinayagan ito sa pagtugon sa “pisikal na pangangailangan”
ng militar. Bukod dito, ang mga Amerikanong doktor
ay may katungkulang linggo-linggong suriin ang bawat
babaeng miyembro ng mga establisimiyento.?' Maaari din
itong ihambing sa situwasyon ng Indonesia kung saan
lalong lumaganap ang komersyalisasyon ng prostitusyon
sa pananakop ng mga Hapon. Ang mga kababaihan na
nagbebenta ng katawan ay pinagsama-sama, at pagkatapos
ng mga eksaminasyon sa kalusugan, ang ilan ay inilalaan sa
mga bahay-alalayan upang maglingkod sa mga sundalong
Hapon habang patuloy ang iba na nagtrabaho bilang
babaeng bayaran sa ibang mga establisimiyento.?

Matapos ang ilang buwan, nagkaroon ng unanimous
o buong pagkakaisang na desisyon ang mga opisyal ng
Maynila at ang hukbong Hapon sa Pilipinas na ilagay ang
Red Light District sa isang lugar sa Sta. Ana na pinapaligiran

ng Kalye Tejeron sa hilagang-silangan, Kalye Mabuhay
sa hilagang-kanluran, at dating sabungan sa may timog-
silangan. Isinaalang-alang ng mga nagdesisyon na ang
lugar na kalalagyan ng distrito ay dati nang residente ng
mga bayarang babae. Isinaad sa pasiyang ito na ang mga
brothel na itatayo sa distrito ay magkakaroon ng proteksyon
ng kapulisan at sanitasyon.” Masusuri dito na ang
pagkakaroon ng isang opisyal para sa kalusugan sa komite
ay para sa pagkontrol ng mga venereal disease. Katulad ng
mga Espanyol at Amerikano, makikitang magkatulad ng
katuwiran sa pagpapatupad ng batas sa mga nabanggit na
establisimiyento.

Ipinatupad ang Kautusang Tagapagpaganap Blg. 78
noong ika-8 ng Agosto 1944 kung saan ginawang ika-
8 ng gabi ang pagsasara at ika-6 ng umaga naman ang
pagbubukas ng lahat ng restawran kabilang na rin ang mga
bar, hotel, lodging house, panciteria, carinderia, refreshment
parlor, at iba pang mga establisimiyentong nagsisilbi
ng pagkain sa publiko sa Maynila simula ng ika-10 ng
nasabing buwan.?* Nilimitahan din ng utos ang serving
ng pagkain kung saan isang kumida na lamang kada tao.
Ang paglabag sa kautusan ay magdudulot ng pagkansela ng
lisensya at pagkulong sa mga operator o multa ng mahigit
5,000 piso.”” Dito, makikita ang problema ng kakulangan
sa pagkain sa lungsod na nakaapekto sa pamumuhay ng
mga tao.

May panukala rin ukol sa eksaminasyong
pangkalusugan sa mga nagtatrabaho sa Red Light Districts.
Inulat noong ika-23 ng Oktubre 1942 na 40 bagong hostess
ang sinuri at 75 na waitress ang kailangan ng follow-up

check-ups at periodical treatments. Ang aksiyon na ito ay
para sa kanilang kampanya laban sa venereal disease.*

Nagtakda ang Direktor ng Kalusugan ng isang
pamantayang hakbang upang magkaroon ng isang
unipormeng sistema sa pagsuri ng empleyado ng
nabanggit na lugar at maging pantay ang baschan ng
interpretasyon ng mga resulta ng pagsusuri.”’ Hinggil
naman sa laboratoryong eksaminasyon, mayroong tiyak
na probisyon na ginawa partikular sa pagsuri ng syphilis
para mahigpit na makontrol ang pagkalat ng sakit. Ang
mga nagtatrabaho naman sa nasabing establisimiyento ay
inabisuhang madalas magbago ng kanilang mga medical
certificate hangga't kinakailangan.?®

MGA SITUWASYONG NAKAAPEKTO SA MGA
ESTABLISIMIYENTONG PANG-ALIW

Blackout at Air Raid Drill

Ang isa pang aktibidad at pangyayari sa Maynila
ay nakaapekto sa mga establisimiyento na gumagamit
ng kuryente o sa gabi lamang nagbubukas o maraming
parokyano sa mga blackout samantalang buong lungsod
naman ang napipinsala kapag nagkakaroon ng air raid

drills.

Simula ng ika-11 ng Marso 1944, nagkaroon ng air
raid drill at practice blackout kada buwan sa lungsod.
Nagresultaito sa pananatili ng mgaresidente sakanilang mga
tahanan samantalang ang ibang may trabaho sa hapon ay

bumabalik sa kanilang opisina matapos ang pananghalian.?
Marami ring mga establisimiyento kasama na ang mga
night club ay nagsara nang maaga.’® Muling inabisuhan na
magsara at manatiling sarado ang mga establisimiyentong
panglibangan noong ika-23 ng Setyembre 1944 upang
maiwasan ang mga pinsala.’® Makalipas ng ilang araw,
naglabas ng kautusan si Leon Guinto, ang gobernador
militar ng lungsod, kung saan ang mga establisimiyentong
panlibangan ay magbubukas lamang tuwing Linggo at
pista opisyal hangga’t nasa situwasyon ng emerhensya ang
Maynila.”? Pagdating ng ika-31 ng Oktubre, naglabas muli
ng anunsiyo na magkakaroon ng partial blackoutr mula ika-
6 ng gabi na magiging full blackout ng ika-11 ng gabi.”

Pagtakda ng mga Oras ng Curfew

Ang curfew na ipinatupad noong panahon ng Hapon
ay para sa seguridad ng mga mamamayan. Hindi lamang
mga tao ang naapektuhan nito sapagkat naging limitado
ang oras ng operasyon ng mga night club, bar, at kabaret
sa Maynila. Nagkaroon ng mga babala ang Meztropolitan
Constabulary hinggil sa mga taong hindi susunod sa oras
ng curfew na mula madaling-araw hanggang ika-6 ng
umaga. Kabilang sa babalang ito ang paghingi ng pulisya
ng kooperasyon mula sa mga may-ari ng mga restawran,
night club, at hotel dahil ang kadalasang lumalabag ay ang
mga naglalako sa gabi at mga parokyano ng mga nabanggit
na establisimiyento.*

Ngunit, may mga natatanging pagkakataon na
nabibigyan na permiso ang mga night club na magbukas

ng mas mahabang oras. Noong ika-7 ng Setyembre 1943,
pinayagang magbukas ang mga establisimiyentong pang-
aliw hanggang ala-una ng umaga dahil sa okasyon ng
pagpapatibay ng Konstitusyon ng Bagong Republika
ng Pilipinas.” Pansalamantang tinanggal din ang curfew
noong ika-13 hanggang ika-14 ng Oktubre 1943 upang

bigyan ng daan ang pagdiriwang ng araw ng kasarinlan.’

Nagsimula muli ang maagang curfew nang nagkaroon
ng mga blackout at air raid drill. Dahil dito, naging mas
maaga ang pagsasara ng mga kainan at tindahan. Ang dating
ika-12 ng umaga hanggang ika-6 ng umaga na curfew ay
naging ika-8 ng gabi hanggang ika-6 ng umaga. Simula
noong ika-27 ng Setyembre 1944. Kabilang sa utos na ito
ang pagsasara ng mga restawran, cafeteria, at iba pang mga
establisimiyento ng ika-7 ng gabi upang makauwi ang mga
tao bago ang simula ng curfew.”

Paglimita sa Pagpasok ng mga Tao sa Maynila

Ang Ordinansa Blg. 29 ay ipinatupad ni Presidente
Laurel para limitahan ang pag-pasok ng mga tao sa
Maynila. Isinagawa ito para mas mapadali ang pagbabawas
ng populasyon sa lungsod. Sa ilalim nito, ipinagbawal ang
pagpunta ng mga taga-probinsya sa lungsod, maliban na
lamang kung sila ay may pass, dahil sa nangyayari sa Maynila
at upang mapanatili ang lakas-tao sa agrikultura at iba
pang mahahalagang negosyo.*® Ang pass ay ipinagkakaloob
lamang sa mga lisensyadong mangangalakal at sa mga taong
pumupunta sa lungsod para magpagamot, namatayan ng
kapamilya, o kailangang dumalo sa korte o imbestigasyon.*

Dahil sa ordinansang ito, naapektuhan ang mga
negosyo sa Maynila bunga ng pagkaunti ng mga kostumer.
Isa sa mga panukala ang pagsasara ng mga teatro at
showhouse dahil sa lagi itong puno ng mga tao. Sa gayon,
nawalan ng libangan ang mga residente pati na rin ng
trabaho ang artista, direktor, miyembro ng orkestra, at
iba pang mga taong naghahanapbuhay sa ganitong uri ng
establisimiyento.”” Malaki ang posibilidad na ganito rin
ang nangyari sa mga night club, bar, at kabaret sa Maynila.

Ang kautusan ay binigyang konsiderasyon makalipas
ang ilang araw. Nagkaroon ng desisyon ang mga awtoridad
nabuksan muliangiba’t ibang establisimiyentong pang-aliw
sa pansamantalang panahon. Ngunit, dahil sa situwasyon
ng giyera, binigyang diin ang recreational function ng mga
pagtatanghal, sine, at iba pang uri ng libangan sa kondisyon
na kaya nilang magbigay ng impormatibong libangan sa

publiko.!
Pagpataw ng Buwis at Kagustuhang Ipasara

Bukod sa mga regulasyon, nagpatupad din ang
gobyerno ng buwis sa mga negosyong libangan. Pagdating
ng ika-30 ng Marso 1943, inilabas ni Tagapangulo Jorge
B. Vargas ng Komisyong Ehekutibo ang Kautusang
Tagapagpaganap Blg. 140 kung saan magpapataw ng 20
porsyentong buwis sa mga kainan, inuman, at iba pang
establisimiyentong pang-aliw. Naapektuhan ng batas na ito
ang mga may-ari ng hotel, lodging house, restawran, roof
garden, night club, bar, grill, pati na rin ang mga namamahala
ng mga teatro, cinematograph, concert hall, sirkus, boxing

o wrestling exhibition, kabaret, karerahan, sabungan, at
jai-alai.** Matapos ang anunsiyong ito, nagkaroon ng
isang pagpupulong noong ika-19 ng Abril sa Revenue
Building sa Kalye Juan Luna kung saan imbitado ang mga
maaapektuhan ng bagong buwis.’ Dito, ipinaliwanag ni
Direktor Bibiano Meer ng Customs and Internal Revenue na
ang buwis ay hindi partikular na nakadirekta sa kanilang
mga negosyo dahil ito ay /uxury tax na hindi diretsahang
pinapataw sa mga konsumer.* Itinaas din ang buwis ng
mga alak nang inilabas ang Kautusang Tagapagpaganap
Blg. 151. Hindi man patungkol sa mga lugar pang-aliw ang
batas na ito ngunit masusuri din na naapektuhan nito ang
mga establisimiyento na nag-aalok ng nasabing inumin.
Katulad ng naunang buwis, masusuri at makikita rin na
ang pagtataas nito ay hindi nakadirekta sa mga negosyong
may kinalaman sa alak.

Nagkaroon din ng mga panandaliang regulasyon sa
mga establisimyentong pang-aliw. May isang artikulong
lumabas noong ika-5 ng Agosto 1942 na sinasabi ang
kautusan ng alkalde ng Maynila na ipagbawal ang
pagsayaw sa mga “nightspots” sa lungsod kabilang na ang
mga establisimiyento na may lisensya. Hindi binanggit ang
rason sa likod ng desisyon ngunit ipinaalam sa mga may-ari
na para sa ikabubuti nila ang probisyon. Ang mga pulis ay
nakabantay sa bawat establisimiyento upang manigurado
kung sinusunod ang utos.” Iniutos din ni Pangulong
Laurel sa alkalde ng Maynila na tingnan ang posibilidad
ng permanenteng pagsasara ng lahat ng establisimiyentong
pang-aliw sa lungsod sapagkat naniniwala siya na wala
naman itong kahalagahan dahil nagiging sentro lamang ng
bisyo at mas nagpapalala ng problema sa pagkain.*

MATAPOS ANG LABANAN SA
MAYNILA NOONG 1945

Ang Labanan sa Maynila ay nangyari mula ika-3 ng
Pebrero hanggang ika-3 ng Marso noong 1945.4 Ito ay isa
sa mga matinding labanan sa Pilipinas noong Ikalawang
Digmaang Pangdaigdig. Nagresulta ito ng pagkapinsala
ng mga establisimiyento sa lungsod at pagkamatay ng
maraming tao.

Makalipas ang ilang araw, sinimulang ayusin muli ang
lungsod upang maibalik sa normal na kaayusan. Binalita
sa Free Philippines na ang night life sa Maynila ay unti-
unting bumabalik. Ito ay dahil sa muling pagbubukas ng
mga negosyo at establisimyentong kung saan ang mga tao
ay maaaring sumayaw mula ala-una ng tanghali hanggang
alas-diyes ng gabi. Ang nasabing limitadong oras ay dahil
sa kakulangan sa kuryente.”® Ngunit ang mga lugar na
ito ay mahigpit na binabantayan dahil sa pagkamatay at
insidenteng nangyari sa mga sundalong Amerikano dahil
sa pagkalason sa alak.*’

EPEKTO NG MGA PATAKARAN NG MGA
HAPON SA MGA ESTABLISIMIYENTONG
PANG-ALIW AT PANGKABUHAYAN

Nakapagbigay ng trabaho ang mga night club, bar,
at kabaret. Sa panahon na ito, maraming establisimiyento
ang naghahanap ng mga hostess at waitress. Karagdagan
pa, malaki rin ang naging tulong nito sa pagbibigay ng
kita at kabuhayan sa mga may-ari ng mga ganitong
establisimiyento sapagkat pinayagan silang magbukas kahit

na limitado ang oras ng operasyon. Ang mga ibinebentang
produkto rin tulad ng alak at pagkain ang nakatulong sa
mga supplier pati na rin sa mga naghahatid at kargador sa
mga establisimiyentong pang-aliw.

Pigura 1 (taas-kaliwa). Mga dancer at hostess na maaaring mag-aplay sa Tokyo
Saloon (dating Alcazar Club). (Mula sa Tribune ika-2 ng Pebrero 1942). Pigura 2
(taas-kanan). Mga establisimiyento sa Malate ay nangangailangan ng mga Hostess.
(Mula sa Tribune ika-2 ng Abril 1942). Pigura 3 (baba). “Hoshigaoka” nagbibigay

ng magandang bayad at libreng tirahan para sa makukuhang mga waitress. (Mula sa
Tribune ika-19 ng Abril 1942).

Ang mga pigura sa itaas ay kuha mula sa Anunsyong
Klasipikado ng diyaryong 7he Tribune. Makikita na may
mga establisimiyentong nagbibigay ng magandang sahod at
libreng tirahan. Sa ganitong paraan, nahihikayat ang mga
babae na mag-aplay dito dahil isa itong malaking tulong
lalo na’t hindi madaling makabili ng pagkain at iba pang
pangangailangan sa lungsod dahil sa pagtaas ng presyo,
kakulangan ng suplay, at ang pahirapan na pagpasok ng
mga produkto mula sa mga karatig lalawigan.

Nagbibigay-Libangan sa mga Manilenyo

Ang pagkakaroon ng establisimiyentong pang-aliw ay
nakatulong sa mga taong nangangailangan ng pampalipas-
oras. Sa isang buong pahinang artikulo, sinasabi na muling
nabuhay ang night life sa Maynila. Inilalarawan din nito na
ang “Bawat gabi ay parang gabi ng Sabado (Every night is
like a Saturday Night)” kung saan maraming kalalakihan
ang nasa mga bar at night club. Ang pangyayaring ito
ay bunga ng muling pagbubukas ng mga nabanggit na
establisimiyento, di implimentasyon ng mga blackout,
pagbabago ng oras ng curfew ng ika-12 ng umaga hanggang
ika-6 ng umaga na dating ika-9 ng gabi hanggang ika-
6 ng umaga, at sa pagpayag na hanggang ika-9 ng gabi
ang mga sinehan.”® May mga bagong night club tulad ng
Tabarin, Trocadero, Black Cat, Tsubaki Club, Bar Tatsumi,
at Tom’s Dixie na nagbukas sa panahon. Ang mga sikat
na night club entertainers ay sina Zarah and Bebe, Bayani
and Nieves, Baby Jane, Lou Salvador & His MerryMakers,
Cesar & His 14-piece Orchestra, Carmen Toledo and Miss
Sweetness.’! Tulad ng mga palabas sa entablado, ang night

clubs ay nagbibigay ng libangan sa isang populasyon na
pagod, balisa, at takot sa digmaan.>?

mﬂmﬁ 40” at the

ONLY ORIENTAL SPOT IN TOWN!

BLACK CAT

BEER GARDEN & RESTAURANT
Corner T, Alonzo & Soler—Tel. 2.36-08

and while away your moments
to the tunes of
Don Carlos & His Romancers
Floor Manager—M. Rubia

Pigura 4 (taas-kaliwa). “Tabarin” ang pinakabago at pinakamagandang night spot
sa Maynila. (Hango sa Tribune ika-12 ng Hulyo 1942). Pigura 5 (taas-kanan).
Inaanyayahang pumunta ang mga masayahing tao sa “Bar Tatsumi” na dating
“Irene’s” na nasa A. Mabini, Ermita. (Mula sa Tribune ika-27 ng Agosto 1942).

Pigura 6 (baba). Iniimbita na ang mga taong may problema ay uminom na lang sa

“Black Cat,” isang beer garden at restawran.(Mula sa Tribune

ika-3 ng Oktubre 1942).

Ang mga pigura sa itaas ay ilan lamang sa mga
advertisement sa Zhe Tribune noong panahon ng Hapon.
Dito makikita na sa kabila ng mga pangyayari sa lungsod
at sa buong bansa, patuloy pa rin ang night life ng mga tao.

Kalusugan

Ang pagkakaroon ng sentralisadong Red Light Zone
sa panahong ito ay para mas mapadali ang pamamahala ng
kalusugan ng mga taong nagtatrabaho rito. Makikita natin
na mayroon pa ring problema at takot sa paglaganap ng
syphilis at iba pang mga sakit na nakukuha sa pakikipagtalik.
Bukod dito, nakaapekto rin ang mga establisimiyentong
ito sa kalusugan ng mga kostumer pagdating sa epekto ng
alak at sigarilyo.

Moralidad, Gulo, at Krimen

Bagaman nakapagbibigay ng libangan ang mga
night club, bar, at kabaret, may mga ibang residente sa
lungsod ang hindi natutuwa sa ingay na dala nito tuwing
gabi. Ang iba naman ay gustong tuluyang isara ang mga
establisimiyentong nasabi dahil nagkakaroon ng mga imoral
na gawain na hindi sang-ayon sa mga turo at pananaw ng
Hapon ukol sa moralidad.

May mga reklamo sa diyaryo ang mga residente ng
Maynila. Isang residente ang nagagambala sa gabi-gabing
pag-uwi ng lasing na kapitbahay na gumagawa ng ingay
sa paraang pagbubukas ng radyo, pagpapatugtog ng
phonograph, o pagdadabog sa pader.” May mga indibidwal
naman ang nagagambala sa imoralidad sa kalye ng Maynila
partikular sa interseksyon ng A. Mabini at M.H. del
Pilar kung saan maraming babae ang hindi nahihiyang
ipinaparada ang kanilang mga katawan at ipinabubugaw
at ipinagmamalaki ang kanilang kagandahan.>* Nagkaroon
din ng insidente sa loob ng mga establisimiyento. May

isang ulat tungkol sa limang lalakeng nagnakaw ng mga
instrumentong pangmusika at mga produktong groseri sa
isang night club.”

KONGKLUSYON

Idineklarang “Open City” ang Maynila noong
Disiyembre 1941 upang maiwasan ang matinding pinsala
at mapayapang makapasok ang mga Hapon sa lungsod.
Dahil dito, hindi nasira ang mga establisimiyento sa
lungsod na isa sa naging sanhi sa pagpapatuloy ng night life
sa nabanggit na panahon. Matapos masakop nang tuluyan
ang Pilipinas ng mga Hapon sa pagbagsak ng Corregidor
at Bataan noong 1942, maraming pagbabago ang nangyari
hindi lamang sa politikal na aspekto ng bansa. Makalipas
ang ilang araw, hinikayat ng bagong administrasyon ang
pagbubukas ng mga negosyo at establisimiyento upang
mabalik sa normal na situwasyon at kaayusan ang lungsod.
Subalit, nagkaroon ng mga pagbabago dahil may mga
batas, panukala, at iba pang mga pangyayari sa Maynila.

Maraming batas ay ipinatupad na nakadirekta
lamang sa mga bahay-aliwan. Isa na rito ang Kautusang
Tagapagpaganap Blg. 95 na isang regulasyon para sa mga
sugalan at lugar pang-aliw. Nagkaroon din ng desisyon na
magtayo ng “Red Light Zones” sa isang lugar sa Sta. Ana na
pinapaligiran ng Kalye Tejeron sa hilagang-silangan, Kalye
Mabuhay sa hilagang-kanluran, at dating sabungan sa may
timog-silangan. Isinaalang-alang ng mga nagdesisyon ang
lugar na kalalagyan ng distrito ay dati nang residente ng
mga bayarang babae. Isinaad sa pasiyang ito na ang mga

brothel na itatayo sa distrito ay magkakaroon ng proteksyon
ng kapulisan at sanitasyon.

Bukod dito, may mga buwis din na ipinataw ang
gobyerno sa mga negosyong libangan. Ang Kautusang
Tagapagpaganap Blg. 140 ay nagpataw ng 20 porsyentong
buwissamgakainan, inuman, atiba pangestablisimiyentong
pang-aliw. Naapektuhan ng batas na ito ang mga may-
ari ng hotel, lodging house, restawran, roof garden, night
club, bar, grill, pati na rin ang mga namamahala ng mga
teatro, cinematograph, concert hall, sirko, boxing o wrestling
exhibition, kabaret, karerahan, sabungan, at jai-alai. Itinaas
din ang buwis ng mga alak nang inilabas ang Kautusang
Tagapagpaganap Blg. 151. Hindi man patungkol sa mga
lugar pang-aliw ang batas na ito ngunit masusuri din na
naapektuhan nito ang mga establisimiyento na nag-aalok
ng nasabing inumin.

May mga panandaliang regulasyon din sa mga
establisimiyentong ito tulad ng pagbawal sa pagsasayaw
at pagsasara ng mga ito. Ang panukala rin sa mga health
examination ay nakaapekto sa mga nagtatrabaho rito dahil
isa ito sa mga kailangan upang magkaroon ng lisensya. Ang
isa pang aktibidad at pangyayari sa Maynila ay nakaapekto
sa mga establisimiyento na gumagamit ng kuryente o sa
gabi lamang nagbubukas o maraming parokyano sa mga
blackoutsamantalangbuonglungsod naman angnapipinsala
kapag nagkakaroon ng air raid drills. Ang curfew rin na
ipinatupad noong panahon ng Hapon na para sa seguridad
ay nakaapekto. Hindi lamang mga tao ang naapektuhan
nito sapagkat naging limitado ang oras ng pagbubukas ng
mga night club, bar, at kabaret sa Maynila. Ang Ordinansa

Blg. 29 na ipinatupad ni Presidente Laurel noong 1944 ay
para limitahan ang pagpasok ng mga tao sa Maynila.

Ang pagpapatuloy ng mga establisimiyentong ito
ay nakaapekto sa mga tao noong panahon ng Hapon.
Nakapagbigay ng trabaho ang mga night c/ub, bar, at kabaret
dahil marami ang naghahanap ng mga hostess at waitress.
Bukod dito, ang pagkakaroon ng establisimiyentong pang-
aliw ay nakatulong sa mga taong nangangailangan ng
pampalipas-oras. Ang pagkakaroon naman ngsentralisadong
Red Light Zone sa panahong ito ay para mas mapadali ang
pagmamanman ng kalusugan ng mga taong nagtatrabaho
rito. Makikita natin na mayroon pa ring problema at
takot sa paglaganap ng syphilis at iba pang mga sakit na
nakukuha sa pakikipagtalik. Bagaman nakapagbibigay ng
libangan ang mga night club, bar, at kabaret, may mga ibang
residente sa lungsod ang hindi natutuwa sa ingay na dala
nito tuwing gabi. Ang iba naman ay gustong tuluyang isara
ang mga nasabing establisimiyentong dahil nagkakaroon
ng mga imoral na gawain na hindi sang-ayon sa mga turo
ng Hapon ukol sa moralidad.

APPENDIX B

Executive Order No. 140

EXECUTIVE ORDER KNO. 140

IMPOSING PERCENTAGE TAXES ON EEEPERS OF

HOTELS, LODGING HOUSES, RESTAURANTS,
CAFES, REFRESHMENT PARLORS, ROOF GAR-
DENS, NIGHT CLUBS, BARS, GRILLS, AND ON
PROPRIETORS, PROMOTERS, LESSEES., OR
OPERATORS OF THEATERS, CINEMATO-
GRAFPHS, CONCERT HALLS, CIRCUSES, BOXING
O WRESTLING EXHIBITIONS, CABARETE,
RACE TRACHKS, COCKPITS, JAI-ALAL  AND
OTHER PLACES OF AMUSEMENT.

Fursuant io the authority conferred upon me as

Head of the Central Administrative Orgenization by
Order No. 1 in connection with Order No. 8 of the
Commander-in-Chief of the Tmperial Japanese Forces
in the Philippines, and upon the recommendalion of the
Executive Commission, the following rules and regula-
tiong goverming the imposition of percentage faxes on
kaepers of hotels, lodging houses, restaurants, cafes, re-

[26]

:mmmmtﬂmmm

wnd on ‘proprietors, promoters, lessees, or operators of

] “eoneert halls, circuses, boxing

wir ‘wrestling sxhfhitions, cabarets, race tracks, mdmlu

others—In addition to the pereentage tax of one and
ane-half centum prescribed in section one hundred

prictors, promoters, leizces, or operctors of Cheaters,
cingmalographs, cabarcls, concert halls, circuses, boxing
HWMWM#M:—“MM be
» aasessed, and collected from the proprietors, pro-

[27]

maoters, lessees, or operalors of theaters, '
fshmm. coneert halls, eircuses, boxing or wrestling
Thibitions and other similar places of amusement a. tax
eguivalent to twenty per centum of the gross md;tl
from the admission prices, exclusive of the tax

herein: Provided, That in the case of cabarets, the g
receipts shall also include the share of the
nrnpautnrinthalmmntlpddbrcm )
mvim of professional dancers and 'Imltauq.‘,ﬂ s

In the mdbqﬂutormuﬂlnl
umuut required under Executive Order No. ‘BE,
amended, to be et aside to defray the expenses
Central Administrative Organization shall be ﬂ.&ﬂl:u:'hﬂ
from the gross receipts. 11!

I:the:mufthm.t&uurdumahﬂlnhﬁl
herein prescribed shall be deducted and withheld by the
proprigtors, lessees, or operators of such theaters and
cinematographs and paid ia the Direcltor of Ounlnmn
and Internal Revenue before the gross receipts are =
vided between the proprietor, lesses, or operstor of
theaters or cinematographs and the distributor of the
einematographic fllma, |

]

Sec. 8. Pmnm-smummmﬂphnfrw-
prietors, lessees, or operctors of roce
Jai-Aled, and others.—There shall be |
and collecied from proprietors, leasees r tors o
race tracks, cockplts, Jai-Alal and other places of amus
ment where the proprietor, lesses, or operator
a certain percentage of the tofal bets phuﬂ on
game or exhibition conducted within the place of am
ment, a tax equivalent to twenty per centum of the
receipts, exclusive of the tax imposed herein.

For the purpose of the tax impesed by this section,
the term “gross receipts" embraces all the receipts of
the proprietor, lessee or operator of the amusement
place from the admission fees and the total amount re-
ceived a3 percentage of the bets placed on any game
or exhibition conducted within the place of amusement.

SEc. 4. Pammtnfﬁsm.—Thntﬂmdll
section one hersof lhﬂ]]blpudh:rthnl.ffilﬁlr&
ternal revenue stamps on inveices, as prescribed

[28]

five. It shall be the duty of keepers of hotels,
houses, restaurants, cafes, refreshment parlors,
gardens, night clubs, bars, grills, and other simi-
ultnmu to purchasé in pdvance internal revenve
from the Bureau of Customs and Internal Re-
ue or from the nearest deputy provineial treasurer
that they may have sufficient stock on hand for af-
fixture to Invoices.

The taxes impoged in sections two and three shall
be payable at the end of each calendar month and it
ghall be the duty of the proprietor, leszae or opevniay
of any business subject fo tha saic taxes, witals Twent
days after the snd of each calebcar month, fo malia o
true and eomplete return of the gross J."L-.....J T 3Eas
the preceding calendar month and pay the tax due there-
on. If the tax is mot paid within the time prescribed
wbave, the amount of the tax shall be incremnsed by
twenty- ﬂvew centim, the Inerement to be a part of
the tax.

In case any person subject to any of the taxes im-
posed in this makes a false or fraudulent return
or evades or intends to evade the payment of the tax
by false or fraudulent acts, transactions, or entries in
his books of accounts, there shall be added to the tax
he evaded or intended to evade a surcharge of five hun-
dred per centum but in no case shall the surcharge be
less than fifty pesos, the amount se addéd to the tax
shall be collected ot the same time and in the same man-
ner as the tax, or if the tax is paid before the dis-
covery of the fraud. the same shall be collected in the
same manner as the tax.

S8ec. 5. [lssuance of invoices—Every person sub-
jeet to tax under section one of this Order shall prepars
and issue invoices serially numbered in duplicate show-
ing; among other things. his name, or style, if any,
and business address. The invoices should be in sets
of 100 each, sither sewn or bound. The invoice issued
shall indicate the itema for which the total amount is
pald and the cost of each item, the number of persons
served, and the date of issoe, but if the total amount
paid for each person is less than fifty centaves, no in-
voice need be issued, except that where the management

[28]

|
of the place allows hostesses or waitresses
at the table with the customers or ,
refreghments, liguors, beverages an
served to customers, or where the res
ment parlor, bar, or grill is o within the pre-
mises of a cabaret urmulblumnfatnm.-h which
case, imfum: shall be issued, in'uput ve of the amount
paid for each person. The original of the invoice shall
be delivered to the customer and the duplicate shall be
kept and preserved for & period of five years from the
date of issue of the last invoice in the book.

The Intermal revenus stamps pﬂuun'hd in gection
four shall be affixed to the duplicate inveice immediate-

a hole sufficiently visible to the naked eye shall
punched, cut or perforated on both the ﬂlm:-‘ll and -
duplicate invoice, either by the use of a hand punch,
knife, perforating machine, ua!m rs or other
ting instrument. [

Before the inveice books are used, they shall flrst
be presented for approval to the Director of Customa
and Internal Revenue, if the plage of business is in Ma-
nila, or to the Provineial Revenue Agent, if in the

of

provines,

Sec. 6. [ssuance of fickets—In the case of amuse-
ment or business places wherein admission fees or
chirpes are required to be paid, it shall be the du
the proprietors, lessees, or operators to provide
selves with tickets which shall be serially num
dicating therein the name of the amuosement
the fee chavrged for admission. Hefore being us
ticketz ghell first be presented to the Directar o
tomsz and Iniernal Revenue, if the amusement place
in Manila, or to the Provincial Revenue Aa'ut, if
provinee, for registration and approval. Once the
is issued to the customer and presented at the
entrance, it shall be the duty of the gatekeeper
the ticket into two, the first half to he
customer and the other half to be retained and
at least five years from the date of issue, &8
Director of Customs and Internal Revenue shall autho
ize the destruction thereof prior to the expiration

[30]

*‘Eéaééggszs

E:E_§
T58FEs

a



76 Journal of Philippine Local History and Heritage Vol. 7 No. 2 August 2021

e : A Fopinlar 1Rt ataapmerrion
fogr . W very person subject to
Order shall, within thirty days after the
e register with the Director of Cus-
toms and Internal Revenue, if in Manila, or with the

im :the province; by filing an application for registra-

' tion: showing the name, nationslity, and residence (if
an alien, also the number of the registration certificate)
of the keeper, proprietor, lessee or eperator of the place
of business or smusement; the business name or style
and loeation of the place; the nature of the business:
the mames, nationality and residence of other persons
having in the business and thz nature and ex-
tent of said interest; the date and the manner in which
the business was established; and the name, national-
ity and residence of the manager of the business.

If the business is subject to tax under section one
of this Order, the application shall also state the regu-
lar amounts charged for meals, accommodations or other
services, and other regular charges.

i

In the case of other -amumnu_u; places subject to
tax under section three, the proprietor, lessee or oper-

ator shall also furn
Iﬂ'!:l]lr price charged for each class of admission or

tertainment furnished within the place of amusement,
if any; and the share of the proprietor, lessee or oper-

the bets placed on any game or
exhibition and conducted within the place.

&
)
&
g

in required, motice of such change shall be sent not
the date it takes effect to the
Director of Customs and Internal Revenue, or to the
Provincial Revenue Agent or Provincial Treasurer, as
the case may be.
Sec. 8. Esemptions.—All places of business or
3]

amusements falling within the purview of this Order,
which are operated by the Imperial Japanese Army and
Navy with funds belonging to the Impntld Japanese
E-wmment, are exempt from any of the taxes here

E

E

The taxes impozed in sections two and thres
not be paid where the admission fees or charges
collected by, or for and in behalf of any religious,
itable, scientific or educational institution or association,
and where no part of the net proceeds of such admis-
sion fees or charges inures to the benefit of any private
stockholder or individual. ]

500, 9. Records to be kept.—Every person -sub-
ject 1o tax under th:mﬂrdﬂrulullkaapthehnhnf
accounts and other records required in Regulations No.
&7 of the Department of Finance, as amended, and shall
be subject Lo the other requirements prescribed in said
regulations,

Sec. 10, Adminigirative provisions—All adminis-
trative, special, and general provisions of existing law,
including the laws in relation to the assessment, re-
misgion, collection, and refund of internal revenue taxes,
not inconsistent with the provisions of this Order, are
herehiy extended and made applicable fo the provisions
of this Order and to the taxes herein imposed,

22¢. 11. Penalty for foilure to isswe invoicss or
Hui'r.h,-ﬁnr keeper of hotel, lodging house, restaurant,
cafe, refreshment parlor, roof garden, night club, bar,
rritl, and r:h—* places of amusement subject to the tax
preeatibed in section-one hereof, who fails 10 issud 10-
vodces s reguived in section five o issues a false or
Travdulent inveice, and &ny proprietor, lessee oF pper-
stor of any of the businesses taxed under sections two
and throe, who fails to jssue tickets when the issuance
thereuf [ requirved, or to cut the same as required in
se¢tion six, shall be punished by a fine of not more than
five hundred pesos or by imprisonment for not more
than oro year, of both, in the discretion of the eourt

Sgc. 12, Penaliy for ﬁmldhm of other provisions
of thin Order or regulations in general—Any person
who viclates any provision of this Order or any regu-

[32]

Iation of the Department of Finance made in conformity
with the same, for which viclation no specific penalty
is provided by law, shall be punished by a fine of not |
more than one hundred pesos or by imprisonment for
Ett maore than two months, or both, in the discretion of
& eourk.

Sec. 13, Inconsistent provisions modified —Any
provision of the National Internal Revenue Code and
other Acts inconsistent with the provisions of this Order
are hereby modified accordingly.

Sec. 14, Effectiviiy.—This Order shall ke ef-
feet on' the first day of April, nineteen hundeel and
forty-three,

Done in the City of Manila, Philippines, this 24
day of March, 1943.

(Sgd.) JorcE B. Vancas
Chatirman of the Ezxcoutive Commisaion

AFPROVED by the
Commander-in-Chief of the Imperinl
Japanese Forees in the Philippines
on March 24, 1043

Pinagkunan: Japanese Military Administration. 7he Official Journal of the Japanese
Military Administration. Vol.11. Manila: Manila Niti Niti Shimbum Sha, 1942.
hteps://issuu.com/filipinasheritagelibrary/docs/the_official_journal_of_the_
japanes?e=18015266/56176619.

APPENDIX C
Executive Order No. 151

EXECUTIVE ORDER NO. 151
ml:nmsmﬁ THE SPECIFIC TAX 0K FERMENTED

i LIQUORS AMENDING FOE THIS PUR-
PG-EE'EE-ET': (i} I‘]:I:IIEEIFEI}F EXECUTIVE OR-
DER NOQ. 68

Pursmant to the authority conferred upon me 83 Head
of the Central Administrative Organizmtion by Ondar
No. 1 in connection with Onder No. & of the Commander-
In-Chief of the Tmperial Japunesa Forces in the FPhilip-
plnes amd upon the recommendation of the F:mhn
Commissian, |E iz herebr m-ﬂl:rrr AT

SECTIR 1. Section 3 of Execeiive rries Su, w= garss
July 28, 1942, 15 hereby’ omesidnd t Yorn on folses

“Bep, B Spreife tar ow Jevhciies igeamT --Gim

beer, luger beer, ale. porter. and other fermented

liguors {except tubu, basl, wpuy, end similar fo.

meEstic liguors), there shail be caliecied,

on ench liter of volumes capacity, thirty centaves”

Zec. 2 This Order shall take effect om May 1. DS
Dione in the City of Manila, Philippines, this 4th day
[26]

Pinagkunan: Japanese Military Administration. Zhe Official Journal of the Japanese
Military Administration. Vol.11. Manila: Manila Niti Niti Shimbum Sha, 1942.
heeps://issuu.com/filipinasheritagelibrary/docs/the_official_journal_of_the_
japanes?e=18015266/56176619.



